
Kekwaay chi ushitaayaak

ur li mooñd di Kanata, kwayeshk ni kanawéyiténaan ekwa ni wahpahtahiwaanaan 
mishiwe’ite lii exaampl kaa kii pe ishi  naawok Kanata pi kaa kii pe ishi pimaachihok, 
ekwa ni wiichiyaanaanik li mooñd chi nishtutakik, chi kichiiteyhitakik chi 
miyo’apachitaachihk ekwa chi kéchinaahok mishiwe ishi l’ékolozhé pi kaa ishi 
kichi’iteyitaakwaki oñhiñ lii plaas kanawehichikaatéwa pur anuch pi pur añ partaañ 
li mooñd.

Chi manaachitaayaak, koum li primyer prioritii, kaa kii pe ishi naakwak, ekwa kaa kii pe 
ishi pimaachihook, chi nakatamihk miina anihiñ lii plaas kaa ishi miiyoshiki ekwa kaa ishi  
miyokiki.

Chi waahpatayiwék kaa ishi katawaashishihk pi kaa ishi kichiiteyhitakwaak ta téyr’inaan  
pi chi aachimoyaak taanishi li mooñd kaa ki ishpiichi shookéyitakik ekwa kaa kii ishpiichi 
mamiiyoochihk chi pimaachihochik taa toñ naasiu’inaan.

Chi selebritiik kaa kii miiykoowishichhk lii Kanajiéñ aanavaañ chi itaapichhk ekwa 
o’shookéyitaamowiniwaaw pi okishkeyitamawinaawaaw ki isparii taanishi e’ishi kichi’it  
éyitamihk ki tashkiinaan.

Chi pomiyaayaakuk lii Kanajiéñ, e’maamawatushkéyaak chi kashkitaak chi ushitaayaak exilaans 
e’kishkinawaapatamaak kaa kii pe’ishi shaakitaak, manaachitaak ekwa manaachiituyaak.

Taanishi chi tootamaak

Lii paark naasiunaal ndo uhchi kanawéyhiténaan, anihiñ miina lii plaas nasiunaal lii batoo  
di meyr kaa kanaweyitamihk Kanata uhchi.

Ni kishkinoohta’yaanaanihk lii visiteur alaantoor la teyr uhchi, e’paashkina’mawaayaakuk  
lii port a lii plaas e’ushki mishkikaateki, ekwa chi nando kishkeyitamihk, chi 
papaa’nanaakataweyitamihk ekwa chi métawék.

Ni maamawatushkaanaan, e’kishkinawaapamaayaakuk Li Primyer mooñd kaa kii pe ishi  
shookaatishichihk, pi la fors miina oma pépakaan kaa ishitwaayak ekwa chi tootamaak kaa  
kii ashutamawaayaakuk li mooñd mishiwe’ite uhchi.

Ni nitaawaachimonaan lii nistwaar, e’aatutamaak kaa kii ishpahik nda’shkiinaak pi nut moond-
lii nistwaar di Kanata.

